
1.Ընթացիկ իրավիճակը, իրավական ակտի ընդունման անհրաժեշտությունը 
Նախագծի ընդունման անհրաժեշտությունը պայմանավորված է Հայաստանի Հանրապետության ռազմարդյունաբերության ոլորտում իրականացված ինստիտուցիոնալ փոփոխությունների արդյունքում ռազմարդյունաբերության քաղաքականության մշակման և իրականացման, ինչպես նաև հաշվի առնելով այն հանգամանքը, որ ռազմական նշանակության արտադրանքի արտադրության և զարգացման հետ կապված մի շարք գործառույթներ իրականացվում են Հայաստանի Հանրապետության բարձր տեխնոլոգիական արդյունաբերության նախարարության կողմից։ Այդ հանգամանքով պայմանավորված անհրաժեշտություն է առաջացել Հայաստանի Հանրապետության կառավարության 2009 թվականի նոյեմբերի 12-ի N 1308-Ն որոշմամբ հաստատված կարգերում և փաստաթղթերի ձևերում կատարել համապատասխան փոփոխություններ։
          2. Առաջարկվող կարգավորման բնույթը. 
	   Նախագծով առաջարկվում է որոշմամբ հաստատված մի շարք հավելվածներում «Հայաստանի Հանրապետության պաշտպանության նախարարություն» և «Հայաստանի Հանրապետության պաշտպանության նախարար» բառերը փոխարինել «Հայաստանի Հանրապետության բարձր տեխնոլոգիական արդյունաբերության նախարարություն» և «Հայաստանի Հանրապետության բարձր տեխնոլոգիական արդյունաբերության նախարար» բառերով, ինչպես նաև անհրաժեշտության դեպքում կատարել հակադարձ ուղղությամբ տեխնիկական բնույթի փոփոխություններ՝ կարգերի կիրառման ընթացքում պետական մարմինների լիազորությունների հստակ տարանջատումն ապահովելու նպատակով։
3. Ակնկալվող արդյունքը
Նախագծի ընդունումը կնպաստի ռազմական նշանակության արտադրանքի ներմուծման, արտահանման և տարանցիկ փոխադրման, ինչպես նաև այդ արտադրանքի առևտրի միջնորդական գործունեության լիցենզավորման գործընթացների իրավական կարգավորման հստակեցմանը և համապատասխանեցմանը պետական կառավարման համակարգում իրականացված կառուցվածքային փոփոխություններին։ Միաժամանակ, ՀՀ պաշտպանության նախարարության կարծիքի հաշվառմամբ որոշման ընդունման արդյունքում ուժը կորցրած է ճանաչվելու ՀՀ պաշտպանության նախարարի 29.12.2016թ. N 15-Ն հրամանը։
4․ Նախագծի մշակման գործընթացում ներգրավված ինստիտուտները և անձինք
Նախագիծը մշակվել  է Հայաստանի Հանրապետության բարձր տեխնոլոգիական արդյունաբերության նախարարության կողմից: 
5․ Պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման վերաբերյալ
Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի նախատեսվում:
6. Կապը ռազմավարական փաստաթղթերի հետ. 
Նախագիծը բխում է  ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «2.3 Բարձր տեխնոլոգիաներ» մասի, «Ռազմարդյունաբերություն» բաժնի դրույթներից, այն է՝ Ռազմարդյունաբերական համալիրի զարգացման նպատակով Կառավարությունը նախատեսում է իրականացնել ռազմավարական նշանակության ապրանքների արտադրության ներքին կարողությունների զարգացում և արտադրողականության բարձրացում, արտադրական շղթայի ամբողջականության ու արդյունավետության ապահովում:

